
TRABOUNAN DI MANTENSHON NA DEVENTERSTRAAT TA BAI KUMINSA!

Willemstad – Djaluna, 23 di òktober Servisio pa Obra Públiko (OW) ta anunsiá ku trabounan di mantenshon di e proyekto Grebbelinieweg, Oosterbreekstraat i Deventerstraat ta kontinuá. A terminá Grebbelinieweg, tambe Oosterbreekstraat i awor ta turno pa Deventerstraat. E trabounan tin un durashon di tres siman i durante e periodo aki tin diferente desviashon di tráfiko pa tene kuenta kuné den e área. 
[bookmark: _GoBack]
Trabounan lo konsistí di saka e kapa di asfalt bieu, drecha e fundeshi di e kaya i tambe alsera i finalmente buta un kapa di asfalt nobo. OW ta pidi outomobilistanan pa kore ku koutela den e área na momentu ku e trabounan ta tuma lugá durante dia. 

Segun e trabounan ta tuma lugá, e kaya lo no ta aksesibel pa tráfiko. Outomobilistanan ku ta trafiká den e área mester sigui e indikashonnan den forma di flecha pa yega na nan destinashon. 

Via di e esaki, OW, kontratista CWM i Kuerpo Polisial Kòrsou ta pidi su diskulpa pa eventual molèster pa e kambionan temporal. Pa kualke pregunta tokante e proyekto por tuma kontakto ku OW via e number 433-4327, Whats app +5999511-8582 òf via di e-mail info.vvrp@gobiernu.cw. 

